HASIERAKO
LANBIDE-
HEZIKETA

Lrrealitate berrd baterants

—

M
I EUSKO JAURLARITZA ‘mm GOBIERNO VASCO

EUSKADI Lanbide Heziketako Sailburuordetza Viceconsejeria de Formacion Profesional
EEEEEEEEEEEEEEE






HASIERAKO
LANBIDE-HEZIKETA

01. Bestelako etorkizun bat ehuntzen 4
02. Hasierako Lanbide-heziketaren 12
egitura

03. Ikaskuntza Metodologiak 21

04. Irakasleen profil berria



Hasierako Lanbide-heziketa

01

Bestelako
etorkizun bat
ehuntzen

Etorkizunak gizarte prestatu, moderno, aurreratu,
inklusibo, solidario eta kohesionatua eskatuko
digu. Horretarako, funtsezkoa da zenbait politika
berariaz jorratzea, modu berezian landu eta
sustatzeko gure gizartearen gizarte-kohesioa.
Gizarte-premia berriek erantzun berriak eskatzen
dituzte, eta iritsi da hori modu inklusibo, sortzaile,
efiziente eta bidezkoan egiteko garaia; hau da,
abian jarri behar da prestakuntza-eredu berri eta
berritzaile bat, pertsonaguztientzako prestakuntza
egokia ahalbidetu eta bermatzeko.

Gizarte moderno eta aurreratu baten ongizatea
eta herrialde baten ehun produktibo eta ekonomiko
baten dinamismoa biztanleria prestatu, kualifikatu
eta integratuan (gizartean eta lanean) oinarritzen

dira.

Euskadi sozial eta indartsuaren kontzeptua pertsonetan eta
haien ongizatean oinarritzen da, eta giza garapen jasangarri
baten bidez hezurmamitzen da, hartara hazkunde-eredu adi-
mentsu, jasangarri eta inklusiboa lortzeko eta pertsonei zein
planetari onena eskaintzeko. Gizarte- eta ekonomia-eredu
horrek aukerak eman behar dizkie denei, edozein dela ere
generoa, arraza- edo etnia-jatorria, erlijioa, sinesmenak, dib-
ertsitate funtzionala, adina edo orientazio sexuala, guz-

tiontzako oparotasun partekatua lortu ahal izateko.

Beraz, Euskadin garatzen ari diren politiken erdigunean dago
ekonomia hobetzea, eraginkortasunez susta dezan pertsonen
eta oro har gizartearen garapena, heldu beharreko erronkei

aurre egin ahal izan diezaiegun.

Euskadin, lanean ari gara gizarte-eskubideen Europako zu-
tabearen hogei printzipioekin bat, eta oinarri horrek gidatzen
gaitu Euskadi sozial eta indartsurako bidean. Gainera, gi-
zarte-eredu berri baten ikuspegia zehazten dute. Funtsezko
printzipio eta eskubideak adierazten dituzte lan-merkatuen
eta ongizate-sistemen funtzionamendu zuzen eta bidezkora-
ko XXI. mendeko Europan eta Euskadin, eta helburu argiak
finkatzen dituzte, gizarte-, teknologia- eta ekonomia-aurrera-
penetatik eratorritako erronkak jorratzen ditugun heinean.




Hasierako Lanbide-heziketa

Prestakuntza inklusiboa, etengabekoa eta kalitatezkoa sustat-
zen dugu, gizartean bete-betean parte hartzeko gaitasunak
mantendu eta lortzeko eta, horrekin batera, lan-merkatuko
trantsizioak arrakastaz kudeatzeko, bat eginda Gizarte Eskubi-
deen Europako Zutabearekin eta pertsona zaurgarrien es-
kubideei buruzko Nazioarteko Hitzarmenarekin.

Pertsonek nahi dutena izateko gaitasuna izan dezaten behar-
rezkoa da eskubide, gaitasun eta konpetentzia pertsonalak, so-
zialak eta profesionalak garatzea, ezinbestekoak baitira bai
pertsona gisa osorik garatzeko eta bai gure ehun produktiboar-
en eboluzioak eta eraldaketa teknologikoek ematen dituzten

aukerak aprobetxatzeko.

Pertsonek gaitasun horiek ez edukitzeak arrisku argian jartzen

du pertsonen eta oro har gizartearen ongizatea.

Euskadin eskola garaia baino lehen uzten
duten ikasleen tasa txikiari eustea eta
balizko genero-arrakalei efizientziaz
erantzutea.

Erantzuna ematea Derrigorrezko Bigarren
Hezkuntzak egiaztatzen duen oinarrizko
mailaren konpetentziak lortzeko ibilbide
aplikatuak egitea komeni zaien ikasleei,
beharrezko ezagutzak lortzean oinarrituta,
gaitasun, abilezia eta trebetasunen bidez.

Prestakuntzan, arreta ematea migratzaileei,
ahalik eta azkarren integratu daitezen gure
gizartean.

Bereziki, dibertsitate funtzionala duten
pertsonei, lan egiteko behar duten
prestakuntza jaso dezaten eta pertsona
gisa gogobeteta sentitzeko aukerak izan
ditzaten.

Halaber, erantzuna ematea lan
esperientziaren bidez ezagutza eta
trebetasun profesionalak lortu arren horiek
egiaztatu ezin dituzten pertsonei, egoera
horrek garapen eta aurrerapen profesionala
mugatzen baititu, eta askotan pertsona
horiek lanean jarraitzeko oztopo ere izaten
baita.

Horretarako, hasierako lanbide-heziketak zenbait helburu izango ditu,

norabide desberdinetatik:

Prestakuntza-eskaintza are gehiago
moldatuz gero eta zorrotzagoak diren
enpresen eta enpleguaren premietara,
eta ikasleen kualifikazioaren

eta espezializazio malguaren

mailak hobetzea bultzatuz, haien
espezifikotasunak kontuan izanda.

Kolektiboei arreta emateko ikaskuntza-
eredu berriak garatuz, zeharkako
konpetentzien garapena errazteko

eta ikasleen garapen pertsonala eta
profesionala mesedetzeko.

Konpetentziak garatzea eta
profesionalak beren lan-arlora bizkor
moldatzea azkartuz, heziketa duala
alternantzia ereduan sustatuta; hori
bereziki garrantzitsua da kualifikazio
eta espezializazio konplexuagoak behar
dituzten lanpostuetan.

Lanbide-heziketako ikastetxeetan lan
eginez tresna, makina eta instalazio
egokiekin, hasierako lanbide-
heziketako ikasleak prestatu ahal
izateko, ondoren lan eraginkorra egin
ahal izan dezaten enpresetan.

Orientazio-sistema argi, doitu

eta efizientea sustatuz, laguntza
profesionalean oinarrituta pertsonei
bizialdi osoan erabakiak hartzen
laguntzeko, bai prestakuntza
aukeratzeko eta kudeatzeko orduan,
bai garapen profesionalean zehar,
aurre eginez hala genero-estereotipoei,
nola desgaitasunarekin edo hezkuntza-
laguntzako behar espezifikoekin
lotutakoei. Identitate profesional bat
sortzen lagunduko da, motibagarria
izan dadin etorkizunean ikasten
jarraitzeko eta produkzio-prozesuen
bilakaerara eta gizarte-aldaketetara
egokitzeko.

Oinarrizko konpetentziak eta
konpetentzia profesionalak lortu,
finkatu eta zabaltzea sustatuz,

lana lortzeko, bertan jarraitzeko

eta aurrerapen nahiz garapen
profesionalerako beharrezko balio-
aniztasun eta funtzionaltasunarekin,
baita etorkizunean lan konplexuko
inguruneetatik eratorritako
erronketara azkar egokituz ere.

Efizientzia- eta kalitate-maila altuei
eutsiz eta arlo berriak, ikuspegi
berriak eta metodologia berriak
txertatuz, hasierako lanbide-
heziketako sistemak jauzi kualitatibo
bat egitea eragingo dutenak, baita
etengabeko hobekuntzari dagozkion
alderdietan ere.

Lanbide-aukera guztiak eta aukera
horiek gauzatzea ahalbidetuko
dituen prestakuntza jasotzeko
gizonen eta emakumeen arteko
aukera-berdintasun eraginkorra
sustatuz.

?) Integratua

Bideratuta dago pertsonen
kualifikazio-beharrak asetzera,
lanbide-heziketako ikasleei
zuzendutako prestakuntzatik eta
lanean edo langabezian dauden
pertsonei zuzendutako
prestakuntzatik. Sistema horrek
aukera ematen die irakasleei eta
ikastetxeei eguneratuta eta
enpresen premietatik hurbil
egoteko.

» Malgua

Ikasleen eta enpresen premia
askotarikoei eta aldakorrei erantzun
azkar eta egokitua ematea
ahalbidetzen du.

Teknikoki
) espezializatua:
Horrek eskatzen du irakasleak

ondo prestatzea eta ekoizpen-
sektoreekin harreman estua izatea.

» Konprometituta

Gizarte-erantzukizunarekin eta
ingurunearekin. Neurri eraginkorrak
ezarriz hazkundea eta garapena
emakumeen eta gizonen arteko
dibertsitatean eta zuzentasunean
gertatzen dela bermatzeko, eta,
halaber, gizarte-kohesioa kontuan
hartuz gertatzen dela bermatzeko,
arreta berezia eskainita pertsona
zaurgarrienei.

)) Efizientea

Sistema mailaz maila eraldatuz,
eredu eta metodologia berriak
esperimentatuz, behar izanez gero
horiek egokituz eta pixkanaka
orokortuz.

» Kolaboratzailea

Instituzioekin, tokiko erakundeekin
eta gizarte-eragileekin lankidetzan,
kolaborazio-formula
tradizionaletako zenbait berrasmatu
behar dira, helburuak hobeto
lerrokatzeko eta baliabideak
efizientzia handiagoz erabiltzeko.

Hasierako
Lanbide-
heziketaren
egitura

Hasierako lanbide-heziketa askotariko ikasleak
artatzeko dago diseinatuta. Prestakuntzako
ikasketak amaitzean, helburua da Derrigorrezko
Bigarren Hezkuntzako titulua, oinarrizko graduaren
titulua edo erdi-mailako graduaren titulua
egiaztatzea, baita ziurtagiri profesionala ere.
Horien xedea da konpetentzia profesionalak eta

enplegagarritasun-konpetentziak eskuratzea
baita bizialdi osoko ikaskuntzako konpetentziak
ere.

Oinarrizko graduko prestakuntza-zikloetan hiru
arlo eta ziklo-amaierako proiektu bat sartzen dira.

HAUEK DIRA ARLOAK:

Komunikazio Zientzia Arlo Aurreko hiru

eta gizarte- i arloekin lotutako

. g aplikatuen profesionala .
zientzien arloa arloa proiektua

lkasle horiek bizi dituzten egoerak
askotarikoak direnez, askotarikoak dira,
halaber, ikasle horien prestakuntzarako
hasierako baldintzak eta nondik norakoak.
Ondorioz, beharrezkoa da konpetentzia
pertsonal eta sozialak garatzea, horien
bidez ongizatea lortzeko eta, horrez gain,
ikaskuntzan eta ohitura, errutina eta
oinarrizko ezagutzak lortzeko prozesuan
laguntzeko, ikasle horiek ikasten jarraitu
ahal izan dezaten; hori da, azken finean,
prestakuntza honen helburu nagusietako
bat.

Hasierako lanbide-heziketak, gainera, beste prestakuntza-osagarri batzuk
ere izan ditzake, Derrigorrezko Bigarren Hezkuntzako konpetentziak
indartzeko.

Horrez gain, ibilbide malguak sustatuko dira, Derrigorrezko Bigarren
Hezkuntzaren Ondoko titulaziorik ez dutenek aukera izan dezaten
prestakuntzarekin jarraitzeko, hezkuntza-sisteman sartzeko eta lanbide
heziketako teknikari-titulazioa lortzeko —Derrigorrezko Bigarren
Hezkuntza ondokoaren baliokidea dena—. Horrez gain, esperientzia
profesionalean zehar lortutako konpetentziak aitortu eta egiaztatuko dira.

Hasierako lanbide-heziketak arreta eman ahal izango die kolektibo hauei:

Gaitasun praktikoak . Titulaziorik ez baina lan
dituzten ikasleak esperientzia duten pertsonak
Ikasteko zailtasunak . Titulaziorik gabeko

dituzten ikasleak langabeak

Dibertsitate funtzionala ‘ Migratzaileak

duten pertsonak

Abilezia, trebetasun eta gaitasun praktikoak dituzten ikasleak

- Bi ikasturteko ziklo arruntak egingo dituzte.

- Lehentasunezko helburua DBHko titulua izango da.

- lkasketak jarraituko dituzte batxilergoan edo erdi-mailako prestakuntza
ziklo batean.

Ikasteko zailtasunak dituzten ikasleak

- Bi ikasturteko ziklo arruntak egingo dituzte.

- Lehentasuna emango zaio oinarrizko graduko tituluari.

- DBHko titulua lortzen lagunduko da.

- Irteera profesionaletara bideratuko dira ikasleak.

- lkasketak jarraitu ahal izango dituzte erdi-mailako prestakuntza-zikloetan.
- Erdi-mailako teknikari-titulua egiaztatzen badute, ondoren espezializazio-
ikastaro bat egin ahal izango dute, edo, bestela, goi-mailako prestakuntza
ziklo batean sartu.

- Curriculumean egokitutako prestakuntza-zikloak egingo dituzte.

- Zikloek hiru prestakuntza-ikasturteko iraupena izan dezakete.

- Lehentasuna emango zaie lana errazago lortzeko prestakuntza-zikloei.

- Praktikak egiteko testuinguru egokia diseinatuko da.

- Prestakuntzak, gainera, aukera emango du katalogo modular malguaren
bidez ikasteko.

Prestakuntza-mailaren arabera, honako hauek lor daitezke:
- Konpetentzia-egiaztapen partziala

- Konpetentzia-egiaztapena

- Ziurtagiri profesionala

- Lanbide-heziketako titulua

Titulaziorik ez baina lan-esperientzia duten pertsonak

- Lanean ari diren eta profesionalizatzeko prestakuntza-ibilbide batean sartu nahi
duten helduei zuzenduta, baldin eta ez badituzte lortu aldez aurretik Derrigorrezko
Bigarren Hezkuntzako konpetentziak.

- Lan-esperientzia egiaztatuko dute konpetentziak egiaztatzeko egituraren bidez.
- Prestakuntza-eskaintza oso malgua jasoko dute.

Prestakuntza-mailaren arabera, honako hauek lor daitezke:
- Konpetentzia-egiaztapen partziala

- Konpetentzia-egiaztapena

- Ziurtagiri profesionala

- Lanbide-heziketako titulua

Titulaziorik gabeko langabeak

- Prestakuntza oso malgua jasoko dute.

- Lan-esperientzia egiaztatuko dute, izatekotan, konpetentziak egiaztatzeko
egituraren bidez, lotura badu egingo duten prestakuntzaren xede-sektorearekin.
- Lehentasuna emango zaio lana errazago lortzeko prestakuntzari.

Prestakuntza-mailaren arabera, honako hauek lor daitezke:
- Konpetentzia-egiaztapen partziala

- Konpetentzia-egiaztapena

- Ziurtagiri profesionala

- Lanbide-heziketako titulua

Migratzaileak

Prestakuntza egiaztatua duten migratzaileak

- Eskatutako baliozkotzeak eskatuko dituzte.

- Baliozkotzeak ahalbidetutako prestakuntza-zikloa egingo dute.
- Dagokien titulazioa lortuko dute.

Prestakuntza egiaztatu gabeko migratzaileak

-Helburua lanbide bat lortzea izango da.

- Katalogo modular malguaren bidez landuko da ikaskuntza.

- Irteera profesionaletara bideratuko dira ikasleak, eta, ahal izanez gero,
prestatzen jarraitzera bultza egingo zaie.

Prestakuntza-mailaren arabera, honako hauek lor daitezke:
- Konpetentzia-egiaztapen partziala

- Konpetentzia-egiaztapena

- Ziurtagiri profesionala

- Oinarrizko gradu-titulua

- Kasu horretan, erdi-mailako ziurtagiria.

Kolektibo horiei arreta eman ahal izateko, hasierako
lanbide-heziketa honako ibilbide hauetan
egituratuko da:

lkaskuntzako ibilbide Hezkuntza indartzeko
integratuak ibilbideak

lkaskuntzako ibilbide Ibilbide

egokituak malguak

Profesionalizatzeko
ibilbideak

)) Ikaskuntzako ibilbide integratuak

Helburua da oinarrizko eta erdi-mailako graduen tituluak egiaztatzea, lau
urteko prestakuntza egituratuaren bidez.

Ibilbide horiek, lehentasunez, gizarte-berrikuntzako zentro integratuetan
egingo dira.

Gainera, espezializazio-ikastaro eta -programekin indartuko dira.

) lkaskuntzako ibilbide egokituak

Iraupena bi edo hiru ikasturtekoa izango da.
Curriculum-garapen espezifikoak izango dituzte.
Ikaskuntza katalogo modular malguaren bidez egiteko aukera eskainiko dute.

Ingurune praktikoetara egokitutako oinarrizko konpetentziak jasoko dituzte.

)) Profesionalizatzeko ibilbideak

Dagokion lanbidearekin lotutako curriculuma indartu eta egokitzen dute.

Lanbide edo ofizio espezifikoetara bideratutako espezializazioa sustatzen
dute.

Teknikari-titulua, teknikari espezialistarena, goi-mailako teknikariarena eta
master profesionalarena lortzea da helburua.

)) Hezkuntza indartzeko ibilbideak

lkasleen lehentasun eta aurreikuspenetan oinarrituta, ingurune praktikoago
batean ikasteko eta Derrigorrezko Bigarren Hezkuntzako konpetentziak lortzeko
aukera handiagoak dituzten ikasleentzat.

Oinarrizko edo erdi-mailako gradu-titulua lortu duten eta hezkuntza-sistema
orokorrera itzultzeko aukerak dituzten ikasleentzat.

)) lkaskuntzako ibilbide malguak

Tituluak, ziurtagiriak eta programak aukeratu ahal izango dira.
Ikaskuntza katalogo modular malguan oinarrituko da.

Titulu eta ziurtagiri ofizialak egiaztatuko dira.

Hasierako lanbide-
heziketako plan honetan
jasotzen diren tituluen
zerrenda, hezkuntza-
sistemako mailekin,
honako hau da:

OINARRIZKO GRADUKO
TITULUA , Oinarrizko
Hezkuntza izango da,
Derrigorrezko Bigarren
Hezkuntza gisa.

ERDI-MAILAKO GRADUKO
TITULUA ETA ERDI-
MAILAKO GRADUARI
DAGOZKION
ESPEZIALIZAZIO-
IKASTAROETAKO
TITULUA, Derrigorrezko
Bigarren Hezkuntza
Ondoko titulazioak izango
dira.

Ikaskuntza
Metodologiak

Prestakuntza garatzeko erabiliko diren irizpide
pedagogikoak ikasleen berariazko ezaugarrietara
doituko dira; horretarako, lehentasuna emango zaio
curriculuma ikuspegi aplikatua erabiliz antolatzeari,
elkarlaneko ikaskuntza-proiektuen bidez, eta
abilezia sozial eta emozionalen garapena, talde-
lana eta teknologia digitalen erabilera sustatuko da.

Hasierako lanbide-heziketan ezarriko diren
ikaskuntza motei dagokionez, ikaskuntza-
metodologia aktiboak landuko dira. Zehazki,
erronketan oinarritutako elkarlaneko ikaskuntza
landuko da.

04
Irakasleen
profil
berria

Irakasleak zenbait taldetan egituratuko dira. Talde
bakoitzean prestakuntzako arlo bakoitzeko irakasleak
egongo dira; hala, ikaskuntza-metodologia aktiboak
landuko dituzte eta ikasleen eboluzioaren gaineko
ebaluazioak egingo dituzte, tutoretza indibidualetan
oinarrituta.

Irakasleek eginkizun inklusiboa izango dute, eta zaintza
eta laguntza eman beharko zaie entzunaldiaren eta
etengabeko prestakuntzaren bidez. Halaber,
irakastorduek aukera eman beharko dute barrutik zein
kanpotik beste zerbitzu batzuekin koordinatzeko: bai
osasun- eta gizarte-zerbitzuekin, bai familiak artatzeko
zerbitzuekin.

Oro har, hasierako lanbide-heziketak profil profesional jakin bat

eskatuko die irakasleei; izan ere, kasu batzuetan, beharrezkoa da

egoera konplexuak jorratzea, eta, horretarako, ezagutza, gaitasun eta

abilezia jakinak behar dira, arlo profesional zehatz baten ezagutzaz

areago. Beraz, prestakuntzan lan egingo duten irakasleek plaza

bereziak izango dituzte.

Horren guztiaren ondorioz, honako ekintza hauek garatu beharko

dira:

Ikastetxeetako zuzendaritza-
taldeei prestakuntzari eta hura
kudeatzeko moduari buruzko
informazioa eta aholkuak
ematea.

Beharrezko baliabideak ematea,
batez ere irakasleei dagokienez,
prestakuntza-maila horretan lan
egin nahi duten irakasle
prestatuez hornituta.

Horrelako plazak lortuko dituzten
irakasleak hautatu ahal izatea.

Irakasleak ordezkatzeko poltsa
espezifiko bat sortzea, hasierako
prestakuntzan plazak betetzeko.

Prestakuntza espezifikoa
ematea hasierako lanbide-
heziketan lan egiten edo egingo
duten irakasleen kolektiboari.

.|
Ikasleen eboluzioaren
ebaluazio indibidualizatua
egitea, ikaskuntza-
metodologia aktiboak
sustatuz.

.|
Hasierako lanbide-heziketaren
emaitzen urteko jarraipena
egitea.

Tutoretza eta lanbide-orientazioa bereziki hartuko dira
kontuan. lkasleen ebaluazioa ebolutiboa eta
pertsonalizatua izango da. lkasleen ikaskuntzaren
ebaluazioa etengabe eta modu integratzailean egingo
da, arlo eta proiektuen arabera, ziklo osoa kontuan
hartuz, ikaskuntza-metodologia aktiboen ikuspedgitik.

Hasierako lanbide-heziketa ematen duten ikastetxeek
orientazio psikopedagogikoa eta profesionala izango
dituzte, baita dibertsitate funtzionala duten ikasleei
laguntzeko langileak ere.

Halaber, jarraipen-talde bat sortuko da prestakuntza-
mailan esperientzia duen ikuskatzaile batekin eta
zenbait zuzendarirekin: horiek arduratuko dira, urtero,
hasierako lanbide-heziketa ebaluatzeaz eta hura
hobetzeko nahiz optimizatzeko proposamenak egiteaz
hezkuntza-administrazioari.

Hasierako Lanbide-heziketa

.

Etorkizuneko Lanbide
Heziketa ehuntzen ari
gara, gaurko eta

biharko pertsonentzat.

